bygginganefnd Súðavíkurhrepps
FUNDARGERÐ

6. fundur bygginganefndar kjörtímabilið 2010–2014
Árið 2011, fimmtudaginn 6. október, kl. 10:00 kom byggingarnefnd Súðavíkurhrepps saman til fundar í fundarsal Álftavers að Grundarstræti 3.

Mættir voru: Salvar Baldursson og Garðar Sigurgeirsson og Valgeir Scott.
Einnig sátu fundinn, Árni Traustason byggingarfulltrúi, og Ómar Már Jónsson, sveitarstjóri sem ritaði fundargerð. Barði Ingibjartsson mætti ekki og engin í hans stað.
+

1. Beiðni um byggingarleyfi fyrir laufskála og fyrir gám að Grundarsandi í landi Kálfavíkur
2. Beiðni um byggingaleyfi fyrir 7,2 m2 garðhús að Fögrubrekku
3. Erindi er varðar niðurrif eldri vélageymslu á Birnustöðum

4. Ósk um framkvæmdaleyfi vegna upptökubrautar í Súðavíkurhöfn
5. Breyting á aðalskipulagi Súðavíkurhrepps
6. Önnur mál

________________________________________________________________________________________________________________________________________________

1. Beiðni um byggingarleyfi fyrir laufskála og fyrir gám að Grundarsandi í landi Kálfavíkur

Umsækjandi er Jón Marteinn Guðröðarson.  Sendar eru inn tvær tillögur að staðsetningu Laufskála sem settur var niður í óleyfi.  Teikningar merktar R.01.03 sem gerir ráð fyrir laufskála niður við sjó.  Hins vegar teikning merkt R.01.01 sem gerir ráð fyrir laufskála um 6 metra frá bústað.  
Byggingarnefnd hafnar staðsetningu laufskála samkvæmt teikningu merkt R.01.01 þar sem hann stendur of nærri sumarhúsinu, skv. gr. 75 í byggingarreglugerð nr. 441/1998 er varðar fjarlægðarmörk og leiðbeiningablað nr. 71.a frá Brunamálastofnun er varða smáhýsi á lóðum.
Hins vegar getur bygginganefnd fallist á staðsetningu laufskála samkvæmt teikningu merkt. R.01.03.  
Byggingarfulltrúa falið að óska eftir frekari gögnum áður en byggingaleyfi verður afgreitt. 

Bygginganefnd getur ekki gefið út byggingaleyfi fyrir gám en getur fallist á stöðuleyfi fyrir gám samkvæmt teikningu merkt R.01.03.  
2. Beiðni um byggingaleyfi fyrir 7,2 m2 garðhús að Fögrubrekku

Umsækjandi er Edward M. Scott  

Hér vék Valgeir af fundi vegna vanhæfis.

Lagt til við sveitarstjórn að hún samþykki erindið. 
Byggingarleyfisgjald kr. 23.184.
Hér mætti Valgeir á fundinn aftur.

3. Erindi er varðar niðurrif eldri vélageymslu á Birnustöðum

Erindi frá Þóru Karlsdóttur f.h. eigenda sumarhúss í landi Birnustaða.
Í bréfinu er óskað eftir að bygginganefnd beiti sér fyrir því að lokið verði við niðurrif gömlu vélageymslunnar á Birnustöðum.  

Byggingarfulltrúi upplýsti að hann hefði öðru sinni krafist þess við eigendur Birnustaða að vélageymslan verði rifin án tafar. Samkvæmt því bréfi til eigenda Birnustaða var gefin frestur til að verða við kröfunni til 10. október nk. að öðrum kosti yrði lagðar á dagsektir, skv. 2.mgr. 56. gr. laga nr. 139/2010 þar til úr yrði bætt.
4. Ósk um framkvæmdaleyfi vegna upptökubrautar í Súðavíkurhöfn
Byggingarnefnd átelur að framkvæmdir skuli hafa hafist áður en framkvæmdaleyfi lá fyrir. Þess er krafist að Siglingastofnun standi betur að verki gagnvart Súðavíkurhreppi hér eftir. Byggingarnefnd leggur til við sveitarstjórn að hún samþykki umbeðið framkvæmdaleyfi. Framkvæmdaleyfisgjald er kr. 46.368.
5. Breyting á aðalskipulagi Súðavíkurhrepps
Tillaga að breytingum hafa verið kynntar fyrir umsagnaraðilum samkvæmt 36. gr. Skipulagslaga nr. 123/2010.  Fimm umsagnir bárust.  
Bygginganefnd leggur til við sveitarstjórn að hún sendi rökstudda tillögu um breytinguna til Skipulagstofnunar og óski eftir staðfestingu samkvæmt 2. mgr. 36. gr. Skipulagslaga þar sem bygginganefnd telur að um óverulega breytingu á aðalskipulagi sé að ræða.  
6. Önnur mál
a) Byggingafulltrúi upplýsti um útgefin stöðuleyfi. 

Fleira ekki gert, fundargerð upplesin og samþykkt. Fundi slitið kl. 11:35

